
      Мен мектептегі әдістемелік жұмыстарды жүйелі жүргізіп тұру кез келген мұғалімнің міндеті болып табылады деп есептеймін. Сол себепті, жас мамандардың теориялық білімі мен әдістемелік білігін үздіксіз жетілдіру, оқытудың озық әдіс-тәсілдерімен қаруландыра отырып, шығармашылық жұмыстарына жол көрсету, мұғалім мамандығын жетілдіру нәтижеге бағытталған оқу-әдістемелік жұмысымның негізгі міндеті болып табылады. 
      Жұмысымың тақырыбы: «Қазақ тілі пәнінен бастауыш буындағы оқуға ынтасы төмен оқушыларға арналған дидактикалық тапсырмалар жиынтығы» атты оқу-әдістемелік құралы. Жұмысым бастауыш мектептің маңызды мәселесі – баланаң жас кезінен бастап жүйелі ойлауға, өз ойын еркін жеткізе білуге, сабаққа деген қызығушылығын, мотивациясын арттыруға арналған. Ұсынылған тапсырмалар мен жүргізген қазақ тілі сабақтарында оқу үдерісін ұйымдастыру нәтижелерін талдауды ескере отырып жүйеленген, бұл оларға тапсырмалардың оңтайлы мазмұнын, ұйымдастыру формасы мен әдісін таңдауға мүмкіндік берді. Тапсырмаларды сабақта да, сабақтан тыс жұмыстарда да бейімдеуге және қолдануға болады. Бұл әдістемелік әзірлеме бастауыш сыныптарда қазақ тілі сабақтарын беретін жас мамандарға, басқа да мұғалімдерге сабақ кезінде және қосымша сабақтарда балалармен тапсырмаларды орындауға арналған.
        Бұл әзірленген материалдың құндылығы оқуға ынтасы төмен оқушылар үшін өте қажетті жоғары сапалы көрнекі ақпаратты беру үшін графикалық дизайнды пайдалана отырып, жұмыс дәптері ретінде пайдалануға болады.       Құрылымы мен мазмұны жағынан әдістемелік құрал барлық талаптарға сай.     

